
SUĠĠERIMENTI 

Il-Kumitat għall-Kontroll tal-Baġit jistieden lill-Kumitat għall-Affarijiet Ekonomiċi u 

Monetarji, bħala l-kumitat responsabbli, biex jinkorpora s-suġġerimenti li ġejjin fil-mozzjoni 

għal riżoluzzjoni tiegħu: 

1. Iqis li wasal il-mument li jiżdiedu b'mod sinifikanti l-investimenti strateġiċi fit-tul fl-

Ewropa b'attenzjoni partikolari fuq l-oqsma prinċipali tal-infrastrutturi u l-koeżjoni 

Ewropej; jitlob, f'dan ir-rigward, li: 

- l-attivitajiet tal-Bank ikunu aktar trasparenti għall-Parlament Ewropew, 

- il-BEI ikun ċarament responsabbli quddiem il-Parlament Ewropew, 

- l-istrumenti finanzjarji jintużaw b'mod immirat;  

2. Isostni l-atturi ta' investimenti ta' kwalità, bħall-BEI, b'mod partikolari bis-saħħa tal-

kompetenza tiegħu fl-użu ta' strumenti innovattivi bħall-Faċilità ta' Finanzjament 

Strutturat, il-Faċilità Finanzjarja b’Kondiviżjoni tar-Riskju (MFPR) u l-Faċilità 

Ewropea għal Trasport Nadif (ECTF);   

3. Jinsisti fuq in-neċessità assoluta li l-BEI jżomm l-klassifikazzjoni AAA tiegħu;  

4. Itenni t-talba tiegħu li l-BEI jkun suġġett għal kontroll prudenti ta' regolamentazzjoni 

sabiex jiġu ssorveljati l-kwalità tas-sitwazzjoni finanzjarja tiegħu, il-portata eżatta tar-

riżultati tiegħu u l-osservanza tar-regoli tal-prassi professjonali t-tajba;  

5. Jipproponi li dan il-kontroll ta' regolamentazzjoni: 

i) jitwettaq mill-Bank Ċentrali Ewropew abbażi tal-Artikolu 127(6) tat-TFUE, 

   

     ii) jew, fin-nuqqas ta' dan u abbażi ta' approċċ volontarju tal-BEI, isir mill-Awtorità 

Bankarja Ewropea bil-parteċipazzjoni jew mingħajr il-parteċipazzjoni ta' 

regolatur nazzjonali wieħed jew aktar, jew minn awditur indipendenti; 

6. Jitlob lill-Kummissjoni tipprovdi lill-Parlament sat-30 ta' Novembru 2011 b'analiżi 

ġuridika dwar l-għażliet possibbli għal superviżjoni prudenti tal-BEI; 

7. Jissuġġerixxi li l-Kummissjoni, f'kooperazzjoni mal-BEI, fid-dawl tal- -

riżorsi umani tiegħu u tal-esperjenza tiegħu fil-finanzjament tal-infrastrutturi l-kbar, 

twettaq missjoni ta' riflessjoni strateġika dwar il-finanzjament tal-infrastrutturi li ma 

teskludi l-ebda ipoteżi: sussidji, liberazzjoni ta' somom sottoskritti mill-Istati Membri 

għall-kapital tal-BEI, sottoskrizzjonijiet mill-Unjoni Ewropea għall-kapital tal-BEI, 

self, strumenti innovattivi, inġinerija finanzjarja adattata għall-proġetti fit-tul li ma 

jħallux profitt immedjat, żvilupp ta' sistemi ta' garanzija, ħolqien ta' sezzjoni ta' 

investiment fi ħdan il-baġit tal-Unjoni, konsorzji finanzjarji bejn setgħat Ewropej, 

nazzjonali u lokali, sħubijiet pubbliċi-privati eċċ; 

8. Ifakkar, madankollu, fit-twissjijiet u fit-tħassib tiegħu fir-rigward tal-fatt li parti mill-

ġestjoni, mill-BEI, ta' krediti u programmi Ewropej ġiet eskluża mill-proċedura tal-

kwittanza, u dan joħloq rekwiżiti speċifiċi ta' koordinament bejn il-Kummissjoni u l-

BEI u jagħmel diffiċli l-kisba ta' ħarsa ġenerika tar-riżultati miksuba; jibqa' jinsisti fuq 

it-talba tiegħu lill-BEI biex jippreżenta t-totalità tal-informazzjoni fuq ir-riżultati 

tiegħu: għanijiet stabbiliti u miksuba, raġunijiet għal devjazzjoni possibbli u riżultati 

tal-valutazzjonijiet magħmula; jitlob lill-Kummissjoni tipprovdi informazzjoni 

dettaljata dwar il-proċeduri ta' koordinament mal-BEI u l-effikaċja tagħhom; 

9. Jitlob lill-Kummissjoni tikseb dikjarazzjoni mill-BEI dwar attivitajiet b'effett 

multiplikatur sinifikattiv li huma garantiti mill-baġit Ewropew; 

10. Jisħaq fuq il-fatt li l-garanziji tal-Baġit tal-UE fl-aħħar tal-2009, ammontaw għal 

EUR 19.2 biljun għas-self mogħti mill-BEI; jenfasizza li dan l-ammont għall-Baġit 

tal-UE mhuwiex negliġibbli u jistenna spjegazzjoni dettaljata fuq ir-riskju involut; iqis 

li l-BEI għandu jispjega wkoll l-approprjazzjoni tal-interessi fuq is-self li jirriżulta 

minn dan l-ammont għoli ta' garanziji; 

11. Jitlob spjegazzjoni tal-ispejjeż ta' amministrazzjoni ddettaljati li l-BEI rċieva mill-

Baġit tal-UE; 

12. Jilqa' l-bidliet introdotti mit-Trattat ta' Lisbona taħt l-Artikolu 209 KE moqri flimkien 

mal-Artikolu 208 tal-imsemmi trattat, li jistipula li l-BEI għandu jikkontribwixxi, 

skont it-termini stipulati fl-Istatuti tiegħu, għall-implimentazzjoni tal-miżuri meħtieġa 

biex jintlaħqu l-objettivi tal-politika ta' kooperazzjoni għall-iżvilupp tal-Komunità; 

13. Ifakkar li l-istrateġija u t-tranżazzjonijiet ta' finanzjament tal-BEI għandhom 

jikkontribwixxu għall-prinċipji ġenerali li jiggwidaw l-azzjoni esterna tal-Unjoni, hekk 

kif jipprevedi l-Artikolu 21 tat-Trattat dwar l-Unjoni Ewropea, għall-objettiv tal-

iżvilupp u l-konsolidazzjoni tad-demokrazija u tal-istat tad-dritt, għall-objettiv tar-

rispett tad-drittijiet tal-bniedem u l-libertajiet fundamentali u għar-rispett tal-ftehimiet 

internazzjonali dwar l-ambjent li tagħhom huma partijiet il-Komunità Ewropea jew l-

Istati Membri tagħha; ifakkar li fl-istadji rilevanti kollha tal-proġetti, il-BEI għandu 

jiżgura l-konformità mad-dispożizzjonijiet tal-Konvenzjoni ta' Aarhus dwar l-Aċċess 

għall-Informazzjoni, il-parteċipazzjoni pubblika fit-teħid ta' deċiżjonijiet u l-aċċess 

għall-ġustizzja fi kwistjonijiet ambjentali; 

14. Jirrakkomanda li r-rwol tal-BEI fl-iżvilupp ikun aktar iffokat, selettiv u effikaċi, u 

orjentat lejn ir-riżultat; huwa tal-opinjoni li biex jolqot l-impriżi żgħar u ta' daqs 

medju, huwa għandu jissieħeb b'mod partikolari ma' intermedjarji finanazjarji li 

jaġixxu b'mod trasparenti u responsabbli u li huma marbuta mal-ekonomija lokali; iqis 

li fir-rigward ta' self lill-SMEs, il-BEI għandu jiżvela b'mod attiv l-informazzjoni fil-

websajt tiegħu, b'mod partikolari l-ammont mogħti, in-numru ta' allokazzjonijiet 

magħmula s'issa, u r-reġjuni u s-settur tal-industrija li ngħataw dan l-ammont; huwa 

tal-opinjoni li għandha tiġi pprovduta wkoll l-informazzjoni dwar il-kundizzjonijiet li 

l-intermedjarju finanzjarju għandu jissodisfa; 

 

15. Jitlob li l-BEI jħallas, b'rata medja ta' remunerazzjoni ta' garanziji kkonstatata fis-suq 

finanzjarju, il-garanzija li l-Unjoni Ewropea tipprovdi għalih f'każ ta' telf li jirriżulta 

minn self u garanziji favur proġetti implimentati barra mill-Unjoni; iqis li l-garanzija li 

l-Unjoni tipprovdi lill-BEI, u r-remunerazzjoni tagħha, għandhom ikunu suġġetti għal 

verifika mill-Qorti tal-Awdituri; 

16. Itenni l-proposta tiegħu biex l-Unjoni Ewropea tkun tista' ssir membru tal-BEI; 

17. Jistieden lill-BEI jistabbilixxi kundizzjonijiet ta' finanzjament ċari għall-intermedjarji 

finanzjarji u jirrapporta dwar il-progress li seħħ fir-rigward tat-trasparenza u r-

responsabbiltà miżjuda, b'mod partikolari fil-każ ta' self permezz ta' intermedjarji 

finanzjarji; iqis li l-BEI għandu jaġġorna u jagħmel aktar stretta l-politika tiegħu dwar 

iċ-ċentri finanzjarji offshore, u jmur lil hinn mill-parità tal-kundizzjonijiet attwali tal-

listi tal-OECD u jqis il-ġurisdizzjonijiet kollha li jistgħu jippermettu l-elużjoni u l-

evażjoni fiskali; 

